
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS SË PARTISË DEMOKRATIKE PËR KRIJIMIN E NJË QENDRE VOTIMI TË POSAÇME PËR PERSONAT E  PARABURGOSUR NË IEV PENALE, DURRËS 
Komisioni Qendror i Zgjedhjeve në mbledhjen e datës 22.04.2011, me pjesëmarrjen e:
Arben

RISTANI-


Kryetar

Dëshira
SUBASHI-


Zv/kryetar

Artan

LAZAJ-



Anëtar

Hysen

OSMANAJ-


Anëtar

Klement
ZGURI-


Anëtar

Pandeli
VARFI-



Anëtar

Vera

SHTJEFNI-


Anëtare
Shqyrtoi çështjen me 

KËRKUES:

Partia Demokratike. 
OBJEKT: 
Shqyrtimi i kërkesës së Partisë Demokratike për krijimin e një qendre votimi të posaçme për personat e paraburgosur në IEV Penale,Durrës.
BAZË LIGJORE: 

Neni 21, pika 1 dhe neni 59, neni 43 “Për krijimin e QV-ve të posaçme në institucione të posaçme” të Ligjit nr. 10019, datë 29.12.2008 “Kodi Zgjedhor i Republikës së Shqipërisë”,
KQZ pasi shqyrtoi kërkesën e paraqitur dhe dëgjoi diskutimet e përfaqësuesve të partive politike,
V Ë R E N
Me shkresën nr. 3209 prot, datë 19.04.2011 drejtuar Komisionit Qendror të Zgjedhjeve, Partia Demokratike ka paraqitur kërkesën për krijimin e një qendre votimi të posaçme për personat e paraburgosur në IEV Penale, Durrës.
Në shkresësn e tyre drejtuar KQZ Partia Demokratike pretendon krijimin e një qendre te  posaçme pë personat e paraburgosur në IEV Penale, Durrës.
Pasi e drejta për të zgjedhur është një e drejtë themelore e sanksionuar në Kushtetutë, e drejtë që nuk i mohohet qoftë edhe personat që janë në paraburgim apo vuajnë dënimin me heqje lirie. Mohimi i kësaj të drejte cënon Nenin 45 të Kushtetutës dhe për rrjedhojë përbën shkelje kushtetuese. 

E drejta e të dënuarve dhe të paraburgosurve mbrohet në mënyrë të posaçme edhe nga ligji nr. 8328, dt. 16.04.1998 “Për të drejtat dhe trajtimin e të dënuarve me burgim dhe të paraburgosurve” i ndryshuar.

Në pikën 1 të nenit 59 të ligjit nr.10019, dt. 29.12.2008 “Kodi Zgjedhor i Republikës së Shqipërisë” parashikon se institucionet e posaçme përbëjnë zonë të veçantë qëndre votimi.

Në pikën 3 të nenit 59 të ligjit nr.10019, dt. 29.12.2008 “Kodi Zgjedhor i Republikës së Shqipërisë”, sanksionohet detyrimi i drejtuesit të institucionit të posaçëm për të përgatitur 40 ditë përapara datës së votimit listën e zgjedhësve me vendbanim në njësinë zgjedhore ku ndodhet institucioni dhe ja dorëzon atë kryetarit të njësisë vendore përkatëse, detyrim ligjor i cili rezulton të jetë përmbushur nga drejtusi i institucionit.

Ndërkohë kryetari i njësisë së qeverisjes vendore brënda 5 ditë nga marrja e listës përfshin emrat e zjgedhesve të burgjeve dhe të vendeve të paraburgimit në listën e zgjedhësve të njësisë së tij dhe ja dorëzon Drejtorisë së Përgjithshme të Gjendjes Civile, e cila brenda 5 ditëve nga marrja e listës, njofton njësitë përkatëse të qeverisjes vendore të vendbanimit të këtyre zgjedhësve ti heqin ata nga listat e zgjedhësve të vendbanimit të tyre. Ndërkaq kryetari i njësisë së qeverisjes vendore nuk ka plotësuar detyrimin ligjor duke mos dërguar listën me emrat e zgjedhësve në Drejtorinë e Përgjithshme të gjendjes Civile. 

Në nenin 43 të ligjit nr.10019, dt. 29.12.2008, “Kodi Zgjedhor i Republikës së Shqipërisë” përcaktohet detyrimi i KZAZ-së që në përputhje me këtë kod dhe udhëzimet e KQZ-së të propozojë krijimin e KQV-ve të posaçme në institucione të posaçme.
Për sa më sipër Partia Demokratike kërkon plotësimin e detyrmive ligjore nga institucionet përgjegjëse në mënyre që ti jepet mundësia për të shprehur vullnetin çdo qytetari pavarësisht nga kategoria së cilës i përket.
Së bashku me dokumentat kërkuesi ka paraqitur praktikën e ndjekur nga Institucioni i Ekzekutimit të Vendimeve Penale, Durrës si dhe shkresën nr. 39, dt. 04.04.2011 me të cilën Partia Demokratike, Dega Durrës, i është drejtuar Bashkisë për të plotësuar detyrimin që buron nga neni 59 i ligjit nr.10019, dt.29.12.2008, “ Kodi Zgjedhor i Republikës së Shqipërisë”
KQZ në mbledhjen e datës 22.04.2011 mori në shqyrtim kërkesën e paraqitur nga Partia Demokratike dhe konstaton se në Bashkinë Durrës  ekziston institucion i posaëm Instituti i Ekzekutimit te Veprave Penale. Ky institucion sipas shkresës nr.__, datë  i ka dërguar Kryeatrit të Bashkisë Durrës listën e zgjedhësve me 82 persona të instutucionit të cilin drejton.

Aktualisht kryetari i Bashkisë Durrës nuk e ka ngritur qendren e votimit e votimit te posacme per kete institucion.

KQZ per nevoja të shqyrtimit për të sqaruar rrethanat e ceshtjes KQZ ftoi te marin pjese ne seance Kryetarin e Bashkisë Durres dhe Drejtorin e Institutit te Ekzekutimit te Veprave Penale Durrës si persona te ngarkuar nga ligji për prapozimin dhe ngritjen e e qendrave te votimit te posacme.

Sipas përfaqësuesit të kryetarit të Bashkisë Durrës shkresa e Drejtorit te Institutit të Ekzekutimit të Veprave Penale pas orarit zyrtar të punës dhe është protokolluar ditën e nesërmen ne datë 29.04.2011. Data 29.04.2011 është jashtë afatit te përcaktuar në nenin 59 të Kodit Zgjedhor i cili parashikon se drejtuesi i institucionit përgatit listën e zgjedhësve me vendbanim në njësinë zgjedhore përkatëse dhe ja dërgon atë kryetarit të njësisë së qeverisjes vendore. Drejtori i IEVP Durrës pararshroj se shkresa ka shkuar në mëngjesin e datës 28.03.2011, pranë Bashkisë Durrës dhe kjo vërtetohet nga vërtetimi i lëshuar nga z. marrësi në dorrëzim, punonjës i Bashkisë Durrës. Sipas vërtetimit punonjësi i Bashkisë e ka marrë shkresën në orën 8.15. e cila rezulton te jetë ore zyrtare e punës. Në rats se do të ishte jashtë orarit zyrtar të punës do të shënohej 20.15
Me veprimin e kryer nga Kryetari i Bashkisë Durrës 82 zgjedhësit të cilët ndodhen në IEVP Durrës u hiqet e drejta për të votur. Ne këtë menyrë 82 zgjedhësit përjashtohen në mënyrë arbitrare nga e drejta kushtetuese e votës. Këto veprime të kryetarit të Bashkisë Durrës ne kundërshtim të hapur me ligjin, KQZ si institucioni më i lartë shtetëror i cili administron dhe kontrollon procesin zgjedhor dhe atë parazgjedhor nuk mund t’i lejoj. Në këto kushte KQZ duhet të marrë masat e nevojshme për të siguar 82 zgjedhës për të ushtruar të drejtën e votës. Edhe pse jemi në kushtet kur është shpallur lista përfundimtare e zgjedhësve, të drejtën për të votuar në qendrën e posacme të votimit  personat që ndodhen në IEVP, në mbështetje të nenit 55 të Kodit Zgjedhor mund ta gjejne duke ju drejtuar Gjykatës së Rrethit Gjyqwsor Durrës. 
PËR KËTO ARSYE
Neni 21, pika 1 dhe neni 59, dhe neni 43 “Për krijimin e QV-ve të posaçme në institucione të posaçme”të Ligjit nr. 10019, datë 29.12.2008 “Kodi Zgjedhor i Republikës së Shqipërisë”,
V E N D 0 S I:
1. Pranimin e kërkesës së paraqitur nga Partia Demokratike.
2. Të urdhëroj Kryetarin e Bashkisë Durrës të ngrej Qendrën e Votimit me numër 1503 në Institutin e Ekzekutimit të Veprave Penale Durrës,për zgjedhjet për organet e Qeverisjes Vendore të datës 08.04.2011.
Ky vendim hyn nё fuqi menjёherё.
Kundёr kёtij vendimi mund tё bёhet ankim nё Kolegjin Zgjedhor, pranё Gjykatës sё Apelit Tiranё, brenda 5 ditёve nga shpallja e kёtij vendimi

                    Nr. 465 i Vendimit
  Data 25.04.2011 e Vendimit  Ora  e vendimit
Për shqyrtimin e kёrkesёs sё Partisё Demokratike për krijimin e një qendre votimi të posaçme për personat e paraburgosur në IEV Penale, Durrës. 

